
 

 

 

 

Su Sardu: una limba de amparare e dare contu. 

A printzìpios de s'annu 2026 torrant a cumintzare sas atividades de sos Isportellos de Limba Sarda cun su progetu intituladu “In su 

coro de sa Limba”. Custu progetu est un'initziativa de importu pro sa promotzione e s'amparu de sa Limba Sarda, chi at retzidu 

s'aprovatzione e su finantziamentu dae sa Regione Autònoma de sa Sardigna gràtzias a sa L.482/99 e a sa L.R. 22/2018,  cun su 

bandu TuLis annualidade 2025-2027. Su comune de Patada, movende-si comente cabu-fila, at presentadu su progetu chi at a èssere 

sighidu dae s'Istitutu Chircas. S'initziativa tocat un'unione subra comunale chi abbratzat sos comunes de Àrdara, Itireddu, Mores, 

Otieri, Nughedu Santu Nigola, Tula e apuntu Patada. Sa voluntade e su briu de su Sìndigu de Patada, Angelo Sini, e de totu 

s’amministratzione comunale s’est mudada in un'invitu a sos amministradores de sos àteros comunes de s'unione, chi si sunt semper 

mustrados prontos in su caminu de sa promotzione, sa divulgatzione e s'amparu de sa Limba Sarda.  

A sighire su progetu ant a èssere sos operadores de s'Istitutu Chircas, chi ant su còmpitu de promòvere su bilinguismu e de dare a sa 

limba Sarda s'importu chi mèritat, cun s'obietivu de l'introduire a manera fitiana in s'amministratzione pùblica, in sos assòtzios, in 

sas aziendas e in mesu a sos tzitadinos privados, ma fintzas e mescamente de promòvere sa difusione de sa limba Sarda in sas 

istitutziones iscolàsticas e in sas fascias de edade prus giòvanas. “In su coro de sa Limba” si proponet de afortire s'impreu de sa 

Limba Sarda a livellu locale, promovende atividades culturales e formativas chi potant dare valore a su patrimòniu linguìsticu e chi 

potant agiuare sas comunidades locales a mantènnere e a ispàrghere su Sardu. Cun s’intentu de mantènnere biu s’impitu de sa limba 

sarda s’ant a fàghere laboratòrios collaborativos cun sas iscolas de su territòriu, chi ant a dare a sos istudentes un'oportunidade ùnica 

pro caminare intro a sa richesa de sa Limba Sarda, gràtzias a atividades pràticas e ispassiosas. Sos mastros ant a èssere agiuados dae 

sos espertos in limba, chi ant a acumpanzare sos istudentes in s'iscoberta de sas traditziones e de sas espressiones culturales de sa 

Sardigna. In annanta o in càmbiu a sos laboratòrios iscolàsticos, si pensat de fàghere laboratòrios lùdicu-culturales e atividades de 

letura e tradutzione in sas bibliotecas e in sas istruturas ligadas a sa cultura de sas biddas. Custas atividades ant a èssere pensadas e 

fatas pro totus, abbratzende siat sos pius giòvanos e siat sas generatziones pius mannas. Pro mezorare sas cumpetèntzias linguìsticas  

ant a èssere abertos 4 cursos de Limba Sarda in presèntzia: unu in Patada, unu in Tula e duos in Otieri. Cale si siat persone interessada 

a sighire sos cursos e residente in sos àteros comunes de su progetu, s’at a pòdere iscrìere comente “pendolare” a unu de sos cursos 

mentovados subra. Imbetzes. pro chie diat èssere interessadu a sos cursos, ma non los podet sighire in presèntzia, ant a èssere abertos 

fintzas duos cursos online, fatende a manera de collire un’utèntzia pius numerosa possìbile. 

 
Sos operadores de s’Isportellu Linguìsticu de s'Istitutu Chircas Emilio Canu, Francesco Pitta e Salvatore Canu sunt a disponimentu 

pro tradutziones, consulèntzias, dimandas e assistèntzia pro cale si siat traballu, progetu, chistione o curiosidade subra a sa limba e 

a sa cultura sarda e ant a èssere disponìbiles in sas dies e in sos oràrios chi sighint:  

Àrdara – Mèrcuris dae sas 09:00 a sas 11:00 in su Comune, o fintzas pro telèfono a su nùmeru 3662474725; 

Itireddu – Mèrcuris dae sas 15:00 alle 17:00 in su Comune, o fintzas pro telèfono a su nùmeru 3662474725; 

Mores – Mèrcuris dae sas 09:00 a sas 11:00 in su Comune, o fintzas pro telèfono a su nùmeru 3488629268; 

Nughedu S.N. – Lunis dae sas 15:00 a sas 17:00 in sa Biblioteca Comunale, o fintzas pro telèfono a su nùmeru 

3488629268; 

Otieri –Gioja dae sas 09:00 a sas 11:00 in sa Biblioteca Comunale, o fintzas pro telèfono a su nùmeru 3662474725; 

Patada – Gioja dae sas 09:30 a sas 11:30 in sa Biblioteca Comunale, o fintzas pro telèfono a su nùmeru 3488629268; 

Tula - Chenàbura dae sas 15:30 a sas 17:30 in sa Biblioteca Comunale, o fintzas pro telèfono a su nùmeru 3488629268;  

 

 



 

Chie at bisonzu de preguntare carchi cosa a sos operadores podet finas iscrìere una mail a s’indiritzu inoghepuru@gmail.com o 

imbiare unu messàgiu a sa pàgina Facebook “Istituto Chircas”.  

Pro dare a sas comunidades s'oportunidade de aprofundire sa connoschèntzia e sa cumpetèntzia linguìstica, ant a èssere ativados ses 

cursos de formatzione linguìstica. Sos comunes de Patada e Tula ant a àere unu cursu de formatzione cada unu mentres in su comune 

de Otieri s’ant a fàghere duos cursos, unu de livellu base e unu de livellu intermèdiu. In annanta a sos cursos in presèntzia, ant a 

èssere ativados duos cursos online, unu de livellu base e unu de livellu intermèdiu dende prioridade de iscritzione a sos 

amministradores e a sos residentes de sos comunes in sos cales non s'ant a fàghere sos cursos in presèntzia, duncas Àrdara, Itireddu, 

Mores e Nughedu Santu Nigola. Est importante a nàrrere chi, casumai in custos ùrtimos comunes b'apat calicunu interessadu a 

frecuentare sos cursos in presèntzia fatende su pendulare in sas sedes mentovadas subra, ant a pòdere partetzipare a sas letziones 

sena perunu problema. Custu pro fàghere a manera chi, peruna comunidade, fintzas sas pius minores, apant sa possibilidade de 

partetzipare. 

